
  
  

‘तंबाकू मुक्त राजस्थान’ हेतु राज्यस्तरीय कार्यशाला
चर्चा में क्यों?

2 मार्च, 2022 को राष्ट्रीय स्वास्थ्य मिशन के निदेशक डॉ. जितेंद्र कुमार सोनी की अध्यक्षता में राज्य स्वास्थ्य परिवार कल्याण संस्थान (सीफू) में ‘तंबाकू
मुक्त राजस्थान’ बनाने और 100 दिवसीय कार्ययोजना की क्रियान्विति के लिये एक राज्यस्तरीय कार्यशाला का आयोजन किया गया।

प्रमुख बिंद ु

मिशन निदेशक ने सभी ज़िलों को निर्देशित करते हुए कहा कि तंबाकू मुक्त राजस्थान-100 दिवसीय कार्ययोजना के संबंध में सभी ज़िलों में ज़िला
कलक्टर की अध्यक्षता में बैठक आयोजित की जाए तथा विभागवार ज़िम्मेदारियाँ तय करते हुए निर्धारित किये गए लक्ष्यों की प्राप्ति सुनिश्चित
करें।
उन्होंने कहा कि पुलिस विभाग के स्तर से कोटपा अधिनियम के अंतर्गत कार्यवाही के लिये ज़िला पुलिस अधीक्षक के साथ बैठक आयोजित कर
मासिक अपराध समीक्षा बैठक में आवश्यक रूप से चर्चा की जाए।
तंबाकू का सेवन छोड़ने वाले लोगों से संकल्प-पत्र भरवाए जाएँ। सभी ज़िलों के द्वारा ग्राम पंचायत, पंचायत समिति एवं ज़िला परिषद की बैठकों में तंबाकू
नियंत्रण के विषय में प्रस्ताव पारित करवाए जाएँ, ताकि अभियान को गति मिल सके एवं ग्रामस्तर तक प्रभावी क्रियान्वयन हो सके।
मिशन निदेशक ने बताया कि 30 अप्रैल, 2022 को राज्य के सभी ज़िलों में ग्राम पंचायत स्तर तक कोटपा अधिनियम के अंतर्गत होने वाले उल्लंघनों
पर नियमानुसार कार्यवाही की जाएगी।
सभी ज़िलों में ग्रामस्तर, ब्लॉकस्तर एवं ज़िलास्तर पर तंबाकू नियंत्रण विषय पर विद्यालय के छात्र-छात्राओं के लिये प्रतियोगिताएँ आयोजित की
जाएंगी। इसी प्रकार ग्रामस्तरीय स्वास्थ्य, स्वच्छता एवं पोषण समितियों तथा शहरी क्षेत्रों में महिला आरोग्य समितियों के माध्यम से नारा लेखन एवं
अन्य जागरूकता गतिविधियाँ आयोजित की जाएँ।
कार्यशाला में झुंझुनू ज़िले के नवलगढ़ ब्लॉक की 46 ग्राम पंचायतों को तंबाकू मुक्त ग्राम पंचायत बनाने की कार्ययोजना का प्रस्तुतिकरण भी झुंझुनू
ज़िला तंबाकू नियंत्रण प्रकोष्ठ के द्वारा दिया गया।

